ЧЕСТО ПОСТАВУВАНИ ПРАШАЊА (FAQ)

Кој може да поднесе барање за поддршка?
Сите единици на локална самоуправа и Градот Скопје, преку овластено лице назначено од градоначалникот (секретар, раководител на ЛЕР, финансии или урбанизам).
Дали постои рок за поднесување на барање?
Не. Повикот е континуиран, што значи дека општините можат да доставуваат барања во секое време од годината.
Како се поднесува барањето?
Барањето се поднесува електронски, преку веб-страницата на Ресурсниот центар.
Кој го пополнува образецот за евидентирање на потребите?
Образецот го пополнува овластено лице од општината, во координација со релевантните сектори (ЛЕР, финансии, урбанизам, јавни услуги).
Што ако општината има повеќе приоритетни области?
Може да се изберат повеќе области со ист приоритет. Во полето 'Коментар' се објаснува зошто тие области се подеднакво важни.
Кои документи треба да се приложат?
Минимално: пополнет образец за евидентирање на потребите; финансиски извештај или буџет за тековната година; најмалку еден стратегиски документ (на пр. ЛЕР, стратегија за животна средина, ЕЕ итн.).
Кој ги оценува поднесените барања?
Барањата ги разгледува Комисија за селекција составена од експерти од Ресурсниот центар и партнери.
Како се одредува приоритетот кога има повеќе барања?
Кога бројот на барања е голем, се применува методологија за бодување според дефинирани критериуми: развојни потреби, демографски и социјални аспекти, институционален и човечки капацитет.
Што се случува ако две општини имаат ист број бодови?
Се применуваат дополнителни правила: предност има општината со поголем развоен јаз; потоа се разгледува институционален капацитет; доколку остане изедначеност, се земаат демографските аспекти.
Колку фази има процесот на селекција?
Процесот има пет фази: подготовка, прибирање на податоци, евалуација, финална одлука и објавување на резултати.
Дали резултатите од селекцијата се јавни?
Да. Конечната листа на избрани општини се објавува јавно, заедно со кратко образложение на применетите критериуми.
Како општините добиваат повратна информација?
Секоја општина добива електронска повратна информација со резултатите од евалуацијата и препораки за следни чекори.
Какви типови на поддршка нуди Ресурсниот центар?
Експертска и техничка поддршка; обуки и менторство; поддршка за изработка на стратешки документи; peer-to-peer размена меѓу општините.
Како може да се постави прашање до Ресурсниот центар?
Преку Helpdesk системот или е-пошта. На секое прашање се одговара во рок од 1–3 работни дена.
Каде може да се следат новостите и активностите?
На веб-страницата на Ресурсниот центар и преку редовните информативни билтени што се испраќаат до сите општини.
